
     (...)

Riviere, testament -

Au nom de dieu soict scaichent tous
p(rese)ns et advenir que l( )an mil six cens vingt et neuf
et le vingt sixie(sme) jour du mois de novembre avan(t)

midy au i° villemur diocese bas montauban et( )seneschaucee
de tholose regnant nostre souverain et tres chrestien prince
louis par la grace de dieu roy de france et de navarre
pardevant moy not(ai)re royal soubs(sig)ne et( )p(rese)ns les tesmoings
bas nommes dans la salle du bastiment en pesenc que
le testateur a proche l( )eglise dud(it) lieu du terme a este
en personne anthoine riviere dit imbert laboureur
lequel estant dans ung lict proche la cheminee de lad(ite)
salle dettenu de maladie corporelle toutesfois par
la grace de dieu (en) ses bon sans jugement memoire
et cognoissance bien voyant oyant et( )parlant, po(ur) estre
d( )autant mieulx dispose lors qu( )il plaira a dieu
le rettirer de ce monde dont l( )heure est incertaine
a toutes personnes et esviter qu( )il n( )y ayt
appres son deces debat et contention pour ra(is)on de ses
biens a de son bon gre et( )franche volonte non induict
ny suborne de personne faict et ordonne son testament
nuncupatif et der(nier)e disp(ositi)on et ce en la forme cy bas
exprimee en premier lieu led(it) riviere testateur
a invoque le nom de dieu le suppliant au nom et
par le merite mort et passion de son filz jesus christ
nostre sauveur luy vouloir pardonner ses peches et
po(ur) la sepulture de son corps ordonne estre faitte au
cemitiere dud(it) lieu du terme selon l ordre de la religion
catholicque romaine, remettant a la discrection de
jeanne esquiere sa femme ses honneurs funebres
laquelle esquiere sa femme led(it) testateur veult
que soict maitresse et gouvernante des personnes et
biens de leurs enfans avec lesquelz elle se nourrira
et entretiendra aux despans de ses biens et heredite

et pour ce faire en cas les revenus ne seront suffisans
led(it) testateur donne plain pouvoir a sad(ite) femme de vendre
de sesd(its) biens sans qu( )elle soict tenue recourir a justice
po(ur) en demander permi(ssi)on de( )quoy le testateur la
descharge et de rendre compte de l administra(ti)on
qu'elle fera ny ne sera tenue fere fere inventaire
de ses biens se confiant led(it) testateur entierement



a la bonne conduite et( )soing que sad(ite) famme aura
de la conserva(ti)on des biens de leurs enfans
ausquelz le testateur prohibe de rien quereller
a lad(ite) esquiere le(ur) mere pour le default d( )inventaire
et administra(ti)on qu'elle fera l( )ordonnant ainsi led(it)
testateur po(ur) leur bien et utilite d( )autant qu( )il prevoit
que les despans que ce fairoint a la faction de l invent(air)e
de ses biens et redi(ti)on de comptes emporteroit le
me(i)ll(e)ur et( )plus grand partie de ses biens que concistent
a peu de chose et po(ur) inciter d( )autant plus sad(ite) femme
a vivre ensemble avec leursd(its) enfans, item donne
et legue led(it) testateur a lisette riviere sa fille et de
lad(ite) riviere (sic.) la somme de trente livres une robe
drap du pais le cor(p)s de violet et le bas blanc une
coette et coissin neuf et cinq livres argent po(ur) achepter
plume po(ur) remplir lad(ite) coette et coissin laquelle somme
de trente livres robe coette coissin ensemble deux linsseuls
toille moien led(it) testateur veult que soit paiee
par ses enfans et heritiers bas nommes a lad(ite)
lisette lors qu( )elle se colloquera en mariage 
et oultre ce qu'elle soit nourrie et entretenue sur

ses biens a la charge de travailler aux affaires de la ma(is)on
de tout son pouvoir et de ne pouvoir rien demander dud(it)
travail a ses fraires et heritiers et au moyen dud(it) leguat
led(it) testateur veult que sad(ite) fille ne puisse prethendre
au(tr)e chose sur ses biens et heredite et en tous et ch(ac)uns
ses biens noms droictz voix et actions p(rese)ns et advenir
led(it) riviere testateur a faictz et de sa bouche nommes
pour ses heritiers universselz et generaulx gaillard
et jean riviere ses enfans par esgalles portions
po(ur) de sesd(its) biens satisfaisant a ce dessus pouvoir
faire jouir et disposer a la vie et a la mort ainsi
led(it) testateur a ordonne son testament lequel il
veult que soit valable par testament nuncupatif
codicille et( )par la meilleure forme que de droict
pourra valoir cassant revocquant et annullant a cest
effect tous au(tr)es testamens et disp(ositi)ons precedentes
et a pries les tesmoingz par lui recogneus de ceste
sciene disp(ositi)on porter tesmoignage et a moy no(tai)re
m( )a requis luy en rettenir instrument ce qu( )ay faict
ez presences de jean navech cousturier, ramond
fayet, jean pendaries, gaillard fauche, laboureurs
jean roubert cousturier, barthelemy roubert
dud(it) lieu du terme ne scaichant signer ny led(it) testate(ur)
et daniel navech filz dud(it) jean signe avec moy
no(tai)re requis, / i° lieu du terme viscomte de /.

                         Navech, p(rese)nt

                                  Esteverin, no(tai)re

